
Qlobal sosial çağırışlar Bakı tribunasında

Azərbaycan Universitetinin evsahibliyi ilə təşkil olunan ikigünlük konfransda 
böhran dövründə sosial iş təcrübəsi, bu sahədə təhsilinin inkişafı, beynəlxalq 
standartların yaradılması, həssas qrupların sosial müdafiəsi kimi məsələlər 
müzakirə olunur.

Açılış mərasimində çıxış edən dövlət 
rəsmiləri, deputatları və qonaqlar konfran-
sı sosial siyasət və sosial iş sahəsindəki 
aktual məsələlərin müzakirəsində mühüm 
platforma kimi qiymətləndiriblər.  

Azərbaycan niversitetinin rektoru 
Səadət Əliyeva bildirib ki, son zamanlar 
mövcud münaqişə ocaqlarına yeniləri-
nin əlavə olunması, o cümlədən ekoloji 
və təbii fəlakətlər dünyada ciddi sosial 
problemlər yaradır və onların elmi nöqte-
yi-nəzərdən araşdırılması zərurətini orta-
ya qoyur. Yeni sosial-iqtisadi və siyasi şə-
raitdə əhali ilə sosial iş xüsusi önəm kəsb 

edir. Azərbaycan da ölkə Prezidenti sə-
viyyəsində sosial siyasət sahəsinə xüsusi 
diqqət yetirdiyini dəfələrlə elan edib. lkə-
mizdə həyata keçirilən sosial layihələr, 
dövlət büdcəsinin əhəmiyyətli hissəsinin 
sosial sahəyə yönəldiməsi bunu sübut 
edir. Bu istiqamətdə Azərbaycanın Birinci 
vitse–prezidenti Mehriban xanım Əliyeva-
nın xidmətləri də xüsusi qeyd edilməlidir.

Milli Məclisin deputatı, Sosial Təd-
qiqatlar Mərkəzinin (STM) sədri Zahid 
Oruc bildirib ki, ölkəmizdə Zəfər Gününün 
qeyd edildiyi noyabr ayında silsilə tədbir 
və görüşlər, o cümlədən beynəlxalq elmi 

konfranslar keçirilir. lkəmizdə Vətən mü-
haribəsi iştirakçıları, yaralılar, şəhid və 
aztəminatlı ailələrə qulluq üçün peşəkar 
sosial işçilərə dərin ehtiyac duyulur. Hər-
bi sosial işçilərin hazırlanması da dövlət 
və özəl sektorun qarşısında duran ən 
mühüm vəzifədir. 30 ildə 2 müharibədən 
keçən xalqımıza xidmət üçün 10 minlərlə 
peşəkar mütəxəssis gərəkdir.

lkəmizdə 2005-ci ildə təhsilin magist-
ratura, 2008-ci ildə isə bakalavr pilləsində 
sosial işçi hazırlığına başlanılıb. 10-dan 
çox ali təhsil ocağında sosial işçi hazırlığı 
proqramı yerinə yetirilir. İndi Böyük Qa-
yıdış dövründə yaşayırıq. Təxminən 30 
ildən sonra doğma torpaqlarına dönən hər 
bir ailə ilə yaxından çalışmaq, onların da-
yanıqlı məskunluğunu təmin etmək və da-
ğıdılmış ərazilərdə həyatı canlandırmaq 
ordumuzun işi qədər müqəddəs vəzifədir. 

Beynəlxalq məclisin işi plenar iclas-
larla davam edib. Bölmə iclaslarında isə 
sosial iş təhsili sahəsində səriştələrin, 
yeni bacarıqların və qlobal standartların 
yaradılması, davamlı inkişaf və sosial iş 
təhsili, sosial iş təhsilində rəqəmsallaşma 
və İKT, ictimai səhiyyə böhranı, mühari-
bədən zərərçəkənlər və hərbçilərlə sosial 
iş, həssas qruplar və sosial müdafiə kimi 
mövzuların müzakirəsi planlaşdırılır. 

Qeyd edək ki, konfransa dünyanın 32 
ölkəsindən 156 məruzə qəbul edilib. 

Bir ildən sonra ikinci “Social Work  
Social Research” konfransının keçirilməsi 
nəzərdə tutulur.

Ordubadda Azadkənd məktəbi 
istifadəyə verilib

Dünən Ordubad rayonunun Azadkənd tam orta məktəbi əsaslı təmirdən sonra 
istifadəyə verilib. Açılış tədbirində Naxçıvan Muxtar Respublikasında Azərbaycan 
Respublikası Prezidentinin səlahiyyətli nümayəndəsi Fuad Nəcəfli, Azərbaycan 
Respublikasının elm və təhsil naziri Emin Əmrullayev iştirak ediblər. 

Səlahiyyətli nümayən-
də Fuad Nəcə i müəllim və 
şağirdləri yenilənmiş təhsil 
ocağının istidadəyə verilmə-
si münasibətilə təbrik edərək 
Naxçıvan təhsilinin ölkədə 
qabaqcıl yer tutduğunu və ali 
məktəblərə qəbul göstəricilə-
rinin yüksək olduğunu söylə-
yib. Lakin son təhlillər göstərir 
ki, tədrisin keyfiyyəti daha da 
artırılmalıdır. Bu məqsədlə 
təhsil sahəsində yeni layihələr 
icra olunacaq, nöqsan və 
problemlər aradan qaldırıla-
caq.

Elm və təhsil naziri Emin Əmrullayev 
kollektivə yeni uğurlar arzulayaraq bildi-
rib ki, belə müasir məktəb binalarının is-
tifadəyə verilməsi orta təhsilin innovativ 
yeniliklər əsasında daha da təkmilləşdi-
rilməsinə imkan verəcək.  Müəllimlərdən 
Əhliman Əsgərov bu cür müasir tədris 
ocağının istifadəyə verilməsinin kollektivi 
olduqca sevindirdiyini qeyd edib. 

Mərasimdə bildirilib ki, yenilənmiş 3 
mərtəbəli təhsil ocağında 16 sinif otağı, 
fizika, kimya və biologiya laboratoriyaları, 
şahmat sinfi, kompüter və müəllimlər otaq-
ları, hərbi kabinə, STEAM otağı, kitab- 

xana, bufet və idman zalı yerləşir. Mək-
təbdə 23 kompüter və 4 elektron lövhə 
quraşdırılıb, internetə çıxış təmin edilib. 
Hazırda 155 şagird təhsilini davam etdi-
rir. Onların təlim-tərbiyəsi ilə 22 müəllim 
məşğul olur. 

Səlahiyyətli nümayəndə Fuad Nəcəf-
li, elm və təhsil naziri Emin Əmrullayev 
Ordubad şəhər internat tam orta, texni-
ki peşə və sürücülük məktəblərində də 
olublar, bu təhsil ocaqlarının keyfiyyət 
göstəricilərinin yüksəldilməsi ilə bağlı fikir 
mübadiləsi aparıblar.

Naxçıvanda Qərbi Azərbaycana Qayıdış aksiyası
Naxçıvanda keçirilən“Qərbi Azərbaycana qayıdışa gedən yol” festival-
konqresinin ikinci günü mövzu ilə bağlı məruzələr dinlənildi, sənədli filmlər 
nümayiş olundu. İştirakçılar Ordubad və  Kəngərli rayonlarında məskunlaşmış 
Qərbi azərbaycanlılarla görüşüb qaçqın soydaşlarımızla doğma yurda qayıdışa 
hazırlıqla bağlı söhbətlər apardılar. 

Festival-konqres çərçivəsində Nax-
çıvan Dövlət niversitetində müxtəlif 
bölmələrdə “Qərbi Azərbaycan: tarix, 
həqiqətlər və faktlar”, “Qərbi Azərbay-
canın mədəni sərvətləri”, “Qərbi Azər-
baycan dil faktları və toponimikası” və 
“Qərbi Azərbaycana qayıdışın hüquqi 
aspektləri” mövzularında məruzələr din-
lənildi, geniş müzakirələr aparıldı. 

Naxçıvan şəhərindəki “Gənclik” 
mərkəzində isə Müasir yaradıcılığa 
dəstək” İctimai Birliyinin hazırladığı 
“Yada daşı” sənədli filmi nümayiş olun-
du. Qonaqlarla yanaşı, Qərbi Azər-
baycan icmasının üzvləri, müəllim və 
tələbələr qədim türk torpağı olan Zəngə-
zurda dağıdılmış  tarixi abidələrimizdən 
və vətənsiz qalmış soydaşlarımızın acı 
taleyindən bəhs edən ekran əsərinə ma-
raqla baxdılar, fikir mübadiləsi apardılar. 

“Gənclik” mərkəzində nümayiş etdi-
rilən ikinci film isə “Nəsil ağacı” adlanır. 
Bir neçə ailənin faciəli taleyinin timsa-
lında hazırlanan videolent Qərbi Azər-
baycanın qədim tarixi, etnoqrafiyası, 
mətbəxi, tanınmış şəxsiyyətləri və soy-

daşlarımızın bu yerlərdən deportasiyası 
üzərində qurulub. İştirakçılar bu filmi də 
böyük maraqla izləyib yüksək qiymət-
ləndirdilər.

Festival-konqresin qonaqları Or-
dubad rayonuna səfər çərçivəsində 
rayonun Parağa kəndində yaşayan 
qərbi azərbaycanlılarla görüşdülər. Sər-
gilənən Qərbi Azərbaycana məxsus 
folklor nümunələri, mədəniyyət və mət-
bəx nümunələri iştirakçılarda köçkün 
soydaşlarımızın yurd sevgiləri və Vətən 
həsrətləri barədə geniş təsəvvür yarat-
dı. Konsert proqramı görüşə yüksək 
vətənpərvərlik əhvalı gətirdi.

Festival-konqresin iştirakçıları Kən-
gərli rayonunun alxanqala kəndində 
deportasiyaya məruz qalmış soydaşla-
rımızla da sıx təmasda oldular, onlara 
tezliklə doğma yerlərə dönmələrini arzu 
etdilər. alxanqala kənd mərkəzində 
qərbi azərbaycanlılara məxsus müxtəlif 
məişət əşyaları, mətbəx nümunələrin-
dən ibarət sərgi hamını dərindən təsir-
ləndirdi, zəngin etnoqrafik mədəniyyəti-
mizlə bağlı yüksək təəssürat yaratdı.

Görüşdə Kəngərli Rayon İcra Ha-
kimiyyətinin başçısı Kamal Ələkbərov, 

Qərbi Azərbaycan İcmasının İdarə 
Heyətinin sədri, Milli Məclisin depu-
tatı Əziz Ələkbərli, Qərbi Azərbay-
can İcmasının İdarə Heyətinin üzvü,  
ADP -nun prorektoru, professor Mahirə 
Hüseynova və digər çıxış edənlər  doğ-
ma  torpaqlarından deportasiya olunan 
soydaşlarımızın tezliklə öz yurdlarına 
qayıdacaqlarına əminlik ifadə  etdilər, 
Naxçıvanda keçirilən festival-konqresin 
və müxtəlif görüşlərin Qayıdış missiya-
sına önəmli dəstək olduğunu söylədilər. 

Qaçqın aşıqların saz ifaları və 
müxtəlif musiqi nömrələri yurd həsrəti-
nin ağrı-acısını hamıya dərindən duy-
durdu.

Bununla da qədim Naxçıvanda keçi-
rilən festival-konqres yaddaşlarda dərin 
iz buraxaraq sona yetdi.

Tahir AYDINOĞLU,
Səbuhi HƏSƏNOV

